Referat frå Foreldremøte 9.januar 2008

Saker:

1.Treningane på Myra:

Det er trening kvar torsdag og tysdag kl 18-20 på Myra i vintersesongen. Oppmøte kl. 18. på Myra. Alfaheisen byrjar å gå 17.30. Trenarar møter 17.45.
Foreldra har ansvaret for borna når dei skal ta opp heisen til Myra og også når dei skal skri ned att frå Myra etter avslutta trening. Om ikkje ein har med seg foreldre bør ein alliera seg med nokon andre vaksne. Trenarane kan kan ta med seg borna i samla flokk ned storslalomløypa eller rundt koffertløypa, men det er foreldra som har ansvaret for sitt/sine born. Foreldre vert også oppfordra til å hjelpa til på Myraheisen når det er behov for dette.

Trenarar:

8 år og yngre: Mildrid Sandvik og Torbjørn Søgaard (Ved behov Marit Bryn og Mari Mossige)

9 år: Olav Lødemel og Brynjulv Tveit (tysdagar)

10 år: Geir Jordalen og Per Bergsland

2.Val /oppnemning av oppmenn /kvinner

8 år og yngre: Kjetil Sørensen og Yngve Gjeraldstveit

9 år: Per Loven og Kristina Finne/ Hans Engelsen

10 år: Einar Bystøl

Oppmennene skal vera eit bindeledd mellom trenarar og foreldre. Dei har ansvar for å leggja ut informasjon på nettsidene, oppretta namnelister,tlf og mailadresser. Vera med å organisera om ein skal på renn eller sosiale aktivitetar.

3.Nettsida vår
www.bavallen.no



Oppmennene skal få innføring i å bruka nettsidene. Me ynskjer at all informasjon vert lagt ut her under den aktuelle årsklassen. Oppmodar alle om å bruka sida aktivt.

4.Moro på ski renn


Det er  3 renn att for sesongen. (3.feb,13.mars,30.mars) Det er foreldra i 10-års klassen som er med å arrangerer Moro på Ski saman med ein del ”nøkkelpersonar” i frå styra. Oppmodar andre om å hjelpe til om det skulle vera behov. Det skal utarbeidast ei liste over arbeidsoppgåvene ved rennet slik at organiseringa vert enklare.

Det er ynskje om at Moro på ski skal få sine eigne startnummer. Også ynskje om at dei yngste får skri fyrst og det er viktig med god organisering på start.

Moro på ski er eit renn der me ikkje ynskjer at borna bruker fartsdress. Det skal ikkje vera fokus på konkurranse, men på rekruttering og å ha det moro på ski. Då er bruk av fartsdress unødvendig i ein slik samanheng og det kan skapa eit unødig utstyrspress. Når ein er med på andre renn kan dei som vil sjølvsagt bruka fartsdress.

Fint om alle er med å prøva å få fleire born med på Moro på ski renn. Her kan ein vera med utan at ein deltek på treningane våre og målsetjinga på sikt er at me skal få med opp mot 150 born på eit slikt arrangement.


5.Andre renn ein kan delta på

Bavellsrennet for born 11 år og yngre.

Bama-cup på Ål

Følg med på nettsida for informasjon/datoar

Alle som skal delta på slike renn må melda personopplysningar til Stig Tharaldsen i Voss og Gunnar Amundsen i Ørnar. Då kan ein sjølv melda seg på online.




6.Laurdagstreningar

Det kan verta sett opp laurdagstreningar på fjellet om det er fine tilhøve. Då kan ein vere med på kryss av aldersklassar. Info om dette vert lagt ut på nettsidene.

7.Trenar 1 kurs for foreldre

Det vert arrangert Trenar 1 kurs i løpet av vinteren. Ansvarleg for dette er Mildrid Sandvik. Kurset går over 2 dagar og er innføring i enkel løypesetjing, laga ”skileikeplass
” og enkel skileik. Det var stor interesse for dette og følgjande var interesserte i å delta;Mari Mossige, Jan Fredrik F.Tønjum,Lene Kvarmestøl,Monicka Bidne,Eivind Kvitne,Ole Reidar Flatby,Gunnar Amundsen,Einar Skeie, Hedvig Røhnebek. Om andre er interesserte kan de ta kontakt med referenten. Det er ikkje noko krav om gode skiferdigheiter men at ein har lyst å læra og å bidra.




8.Utstyr

Om nokon har spørsmål om utstyr eller skal kjøpa nytt kan de ta kontakt med trenarane om de ynskjer råd og rettleiing.

9.Sosiale aktivitetar

Det var stort ynskje om sosiale aktivitetar. Me planla kvelds i Varmestova med pizza torsdag 7.februar ette ei litt kortare treningsøkt.Det var ynskje om slikt opplegg ca 1 gong i månaden og foreldre var positive til å hjelpa til. I tilknyting til dette vil me og visa video frå treninga på Myra.

10.Eventuelt,ros,ris,gode idear

Informasjon om at ein må rekna med å måtta stilla som portvakt i løpet av sesongen . Dette er ein del av dugnadsarbeidet i laga.

Det var ynskje om at Grebbesbandet/bakken skulle vera ope når det var kveldstrening for å nå litt yngre born. Ingar Valsvik vil få opplæring i å bruka bandet og Gunnar Amundsen skal sjekka dette opp med Fjellheisane.

Det var spørsmål ang Runebu. Her er det behov for nye benkar og gjerne gjere det litt koseligare her slik at bua vert meir brukt av borna. 

Alle var einige om at eit slik foreldremøte som dette er av stor verdi.

21 foreldre til stades og møtet varte i ca 1,5 time.

Mvh 

Gunnvor Loven

referent

